
ஸத்³கு³ரும் ஸச்சிதா³னந்த³ம் கேவலம் கருணாகரம் ।
ஜ்ஞானயோகே³ஶ்வரம் வந்தே³ ஜ்ஞானதே³வம் புன: புன: ॥ 1॥
வாங்மனோபு³த்³தி⁴பா⁴வாநாமதீதம் பரமேஶ்வரம் ।
நிஷ்கலம் ஸகு³ணம் வந்தே³ ஜ்ஞானதே³வம் புன: புன: ॥ 2॥
நிர்மலம் ஸத³யம் ஶாந்தம் ப்ரணதாகி²லமங்லம் ।
ஜ்ஞானைகரூபிணம் வந்தே³ ஜ்ஞானதே³வம் புன: புன: ॥ 3॥
ப⁴க்திகல்பதரோர்மூலம் பீ³ஜம் ஸாத⁴னஸம்பத:³ ।
ஸர்வலோகஹிதம் வந்தே³ ஜ்ஞானதே³வம் புன: புன: ॥ 4॥
ஆவிர்பூ⁴தோ ஹரி:ஸாக்ஷாத் பாவனே கௌ³தமீதடே ।
ருபேண யஸ்ய தம் வந்தே³ ஜ்ஞானதே³வம் புன: புன: ॥ 5॥
நிவ்ரு’த்திமார்கி³ணோமுக்தி: ஸோபானஸுலபா⁴ க்ரு’தா ।
க்ரு’பயா யஸ்ய தம் வந்தே³ ஜ்ஞானதே³வம் புன: புன: ॥ 6॥
ஜ்ஞானம் ப⁴க்திரஸம் யஸ்ய யத்³ப⁴க்திர்ஜ்ஞானபா⁴ஸ்வதீ ।
தமத்³வைதபரம் வந்தே³ ஜ்ஞானதே³வம் புன: புன: ॥ 7॥
த்³ரு’ஷ்டி: க்ரு’பாவதீ யஸ்ய நித்யம் பீயூஷவர்ஷிணீ ।
நதாஶ்ரயாம்க்⁴ரிம் தம் வந்தே³ ஜ்ஞானதே³வம் புன: புன: ॥ 8॥
ஸுதா⁴விஜயினீ தாபஶமனீ லோகபாவனீ ।
பா⁴ரதீ யஸ்ய தம் வந்தே³ ஜ்ஞானதே³வம் புன: புன: ॥ 9॥
பா⁴வார்த²தீ³பிகா யஸ்ய அனுப⁴வாம்ரு’தஜீவனீ ।
தம் பு³த்³தி⁴பா⁴ஸ்கரம் வந்தே³ ஜ்ஞானதே³வம் புன: புன: ॥ 10॥
ஶரதி³ந்து³மனோஜ்ஞாங்க³ம் கமலாயதலோசனம் ।
பத்³மாஸனஸ்தி²தம் வந்தே³ ஜ்ஞானதே³வம் புன: புன: ॥ 11॥
ப்ரஸன்னம் பரமோதா³ரம் வரத³ம் ஸுஸ்மிதானனம் ।
ஆலந்தி³வல்லப⁴ம் வந்தே³ ஜ்ஞானதே³வம் புன: புன: ॥ 12॥
ஸுஹ்ரு’த³ம் ஸர்வபூ⁴தாநாம் மாதரம் பிதரம் ப்ரபூ⁴ம் ।
ப்ரேமலம் வத்ஸலம் வந்தே³ ஜ்ஞானதே³வம் புன: புன: ॥ 13॥
பு³த்³தி⁴னத்³யா:ஶரத்காலம் ப்ரக்³ரஹம் சித்தவாஜின: ।

பாபதாபஹரம் வந்தே³ ஜ்ஞானதே³வம் புன: புன: ॥ 14॥
ஹே தாத ! ப⁴வதைவோக்தம் ஶிஶோர்மாதா ஸ்வயம்ஹிதா ।
சித்தவ்ரு’த்தே:ஸமாதா⁴னம் பு³த்³தே:⁴ஸ்தை²ர்யம் ஸதா³ऽஸ்து மே ॥ 15॥
இதி ஶ்ரீ அனந்தராவ ஆட²வலேவிரசிதம் ஶ்ரீஜ்ஞானேஶ்வரஸ்தோத்ரம்

ஸம்பூர்ணம் ।

